
Pativrataya Karaniyam Pati Stotram

పతివ్రతయా  కరణీయం పతిస్తోత్రమ్

ఉపచారైః  పతిం స్తుత్వా ప్రపూజ్య  ప్రణమేత్  సతీ ।
ధూపం దీపం జలం భోజ్యం దత్వా తామ్బూలమిత్యథ ॥ ౭౦॥
నీరాజయేత్పతిం ప్రీత్యా  కృష్ణనారాయణాత్మకమ్  ।
ప్రదక్షిణం  నమస్కారం కృత్వా చ స్తవనం చరేత్ ॥ ౭౧॥
“నమః కాన్తాయ సద్భర్త్రే ” శిరశ్ఛత్రస్వరూపిణే  ।
నమోయావత్సౌఖ్యదాయ సర్వదేవమయాయ చ ॥ ౭౨॥
నమో బ్రహ్మస్వరూపాయ  సతీసత్యోద్భవాయ ఇవ ।
నమస్యాయ ప్రపూజ్యాయ  హృదాధారాయ తే నమః ॥ ౭౩॥
సతీప్రాణస్వరూపాయ  సౌభాగ్యశ్రీప్రదాయ   చ ।
పత్నీనాం పరమానన్దస్వరూపిణే  చ తే నమః ॥ ౭౪॥
పతిర్బ్రహ్మా పతిర్విష్ణుః  పతిరేవ మహేశ్వరః ।
పతిర్వంశధరో దేవో బ్రహ్మాత్మనే  చ తే నమః ॥ ౭౫॥
క్షమస్వ భగవన్ దోషాన్ జ్ఞానాఽజ్ఞానవిధాపితాన్   ।
పత్నీబన్ధో దయాసిన్ధో దాసీదోషాన్ క్షమస్వ వై ॥ ౭౬॥
ఇతి శ్రీలక్ష్మీనారాయణీయసంహితాయాం  ప్రథమే  కృతయుగసన్తానే ౩౭౭-
అధ్యాయాన్తర్గతం
పతివ్రతయా  కరణీయం పతిస్తోత్రం  సమ్పూర్ణమ్  ।
లక్ష్మీనారాయణీయసంహితా । ఖణ్డ ౧। అధ్యాయ ౩౭౭/౬౦-౭౬॥

